Vedtekter for Øyra barnehage i høve Barnehagelova
§1. 
Eigartilhøve 

Øyra barnehage er eigd og vert driven av Stiftinga  Øyra barnehage. Jfr. skipingsdokumentet frå skipingsmøte 20.06.1988. Barnehagen er ei næringsdrivande stifting.

§2. 
Føremål 

Barnehage skal drivast i samsvar med Lov om barnehager, forskrift til lova og til eikvar tid gjeldande rammeplan, retningslinjer frå Kunnskapsdepartementet, lover, forskrifter, vedtekter, fastsett budsjett og årsplan for barnehagen si pedagogiske verksemd.

Barnehagelova§1

https://lovdata.no/nav/lov/2005-06-17-64/kapI/%C2%A72b
Barnehagen skal i samarbeid og forståing med heimen, ivareta borna sine behov for omsorg og leik, og fremje læring og danning som grunnlag for allsidig utvikling. Barnehagen skal byggje på grunnleggjande verdiar i kristen og humanistisk arv og tradisjon, slik som respekt for menneskeverdet og naturen, på åndsfridom, nestekjærleik, tilgjeving, likeverd og solidaritet, verdiar som kjem til uttrykk i ulike religionar og livssyn og som er forankra i menneskerettane.

Borna skal få utfalde skaparglede, undring og utforskartrong. Dei skal lære å ta vare på seg sjølv, kvarandre og naturen. Borna skal utvikle grunnleggjande kunnskapar og dugleikar.  Dei skal ha rett til medverknad tilpassa alder og føresetnader.

Barnehagen skal møte borna med tillit og respekt, og anerkjenne barndommens sin eigenverdi. Den skal bidra til trivsel og glede i leik og læring, og være ein utfordrande og trygg stad for fellesskap og venskap. Barnehagen skal fremje demokrati og likestilling og motarbeide alle former for diskriminering.

§3. 
Opptaksmynde 

Dagleg leiar føretek opptak av born i barnehagen. Styret kan endre denne avgjerda. 

Øyra barnehage skal vere med på det samordna opptaket i regi av Volda kommune. Søknadsfrist er 1. mars. Dagleg leiar i barnehagen er med på fellesopptaket og gir melding til barnehagesjefen om ledige plassar 

§4. 
Opptakskrets og opptakskriterier 

Opptak av born i prioritert rekkefølgje.

1. Born  av stiftinga Øyra barnehage 

2. Søsken av born som går i barnehagen 

3. Born som soknar til Øyra skule 

4. Born av tilsette 

Barnehagen er open for born frå det året dei fyller eit år. Barnehagen bør ikkje ta inn born som er  under 10 månader gamle. Born som får tildelt plass, får behalde plassen til utgangen av barnehageåret det året barnet fyller 6 år.  Ved utsatt skulestart får barnet behalde plassen til det tek til på skulen

 Oppseiing av plassen skal skje skriftleg. 

Følgjande kriterier i prioritert rekkjefølgje gjeld innanfor kvar opptakskrets:

1)  I følgje barnehagelova §37 har barn med nedsett funksjonsevne og born som det er fatta vedtak om etter lov om barneverns-tenester §§4 – 12 og 4-4 andre og fjerde ledd, rett til prioritet  ved opptak i barnehage.

2)  Dagleg leiar kan gi tilsette fortrinnsrett ved opptak av born dersom dette er viktig for å få folk i stillingane.

3 ) Barnehagen skal så langt det er råd få til ei hensiktsmessig alderssamansetjing og soleis sikre ei forsvarleg drift. 

Styret kan endre desse bestemmelsane.

§5.
 Opptaksperiode og oppseiingsfrist

Opptak av born skjer heile året, men i hovedsak ved samordna opptak. Dagleg leiar kan tilby barnehageplass etter kapasitet utanom samordna opptaksprosess. Avgjerd om opptak av born i barnehagen og tildeling av ledige plassar vert gjort av barnehagen etter skriftleg søknad  jmfr. barnehagelova sine bestemmelsar om samordna opptaksprosess. Søknad kan sendast elektronisk dersom det er tilgang til dette.

Oppseiingstid på barnehageplassen er 1månad  rekna frå den 1. i påfølgjande  månad
Oppseiing frå barnehagen si side krev sakleg grunnlag og skal skje skriftleg. 

Plassen kan ikkje seiast opp med verknad etter 1. april. Ved oppseiing av barnehageplassen med verknad etter 1. april pliktar  ein likevel  å betale for plassen ut juni månad. 

Styret kan endre denne bestemmelsen. 

§6.
Foreldrebetaling 

Foreldrebetalinga vert fastsett av styret.Vi følgjer Volda kommune sine satsar, både for foreldrebetaling og matpengar og satsane blir endra ved årsskifte, alt etter kva som er bestemt i kommunestyret i Volda. Dette blir å rekne som eit varsel om endring. Det blir ikkje gitt nærmare varsel.
Foreldrebetalinga vert å betale forskotsvis den 1. i kvar månad. Det vert betalt for 11 månader pr. år. 

Juli månad er betalingsfri. 

Matpengar kjem i tillegg til månadsprisen og vert fastsett av styret. 

Det vert ikkje gjeve fråtrekk for fråver, heller ikkje for dagar gruppa ikkje møter. I tillegg til foreldrebetaling kan det kome innskot. Stiftinga Øyra barnehage fastset storleiken på innskotet. 

Manglande foreldrebetaling kan føre til oppseiing av plassen. 

§7.
 Høve til å klage på søknad om barnehageplass ved hovedopptak 

Ved hovedopptak kan søkjar klage over avslag på søknad om barnehageplass og på avslag om å få sitt første eller andre ønske oppfylt. 

Utanfor hovedopptak kan berre søkjarar med lovfesta rett til barnehageplass etter barnehagelova § 18, klage dersom dei ikkje vert tilbodne plass. Dette gjeld barn med nedsett funksjonsevne og born som det er fatta vedtak om etter bestemmelsar i  lov om barneverns-tenester. 

Klaga må skje skriftleg til barnehagen eller til kommuna og her må det kome fram kva avgjerder det vert klaga på og kva grunnar klagar støttar seg til.  Klagefristen er tre veker frå det tidspunkt  avgjerda er komen fram til søkjar. Eller frå det tidspunkt klagaren burde skaffa seg kunnskap om vedtaket. 

Reglane for adgang til å klage finn ein i Forskrift om saksbehandlingsreglar ved opptak i barnehage, https://www.udir.no/regelverkstolkninger/barnehage/forskrift-om-saksbehandlingsregler-ved-opptak-i-barnehage/
§8.
Andre opplysningar som er viktig for foreldra sitt tilhøve til barnehagen 

I følgje barnehagelova § 8 skal vedtektene til barnehagen gje opplysningar som er av betydning for foreldra /føresette sitt tilhøve til barnehagen. Det vert i det høve vist til den avtala om disponering av barnehageplass som foreldra signerar som aksept av tilbod om barnehageplass. I avtala er rettar og plikter i avtaletilhøve detaljert regulert. 

Vilkår i avtala vert sitert her: 

· Styret i barnehagen forbeheld seg retten til å endre vilkåra i denne avtala. Slik endring skal varslast med minst 2 månaders varsel før den vert iverksett. Vilkårsendring gir  foresette rett til å seie opp plassen  med 1 månads oppseiingstid frå varselet om endring er mottatt. Slike endringar kan vere, men er ikkje avgrensa til; foreldrebetaling, gebyr, matpengar.
· Tilbodet om barnehageplass gjeld frå mottak av tilbodsbrev og fram til skulepliktig alder

· Ved mislighald av avtala frå barnehagen si side kan føresette ha rett til alminnelege mislighaldskompensasjonar, slik som prisavslag og erstatning. Dersom misleghaldet er vesentleg kan barnehageplassen seiast opp med øyeblikkeleg verknad. 
· Ved betalingsmisleghald kan barnehagen krevje forseinkingsrenter jmf. lov om forseinkingsrente. 

· Gjentatte mislighald vil kunne utgjere vesentleg mislighald. Ved vesentleg mislighald kan barnehageplassen seiast opp med med øyeblikkeleg verknad. 

· Føresette som har barnehageplass pliktar å delta på  dugnadstimar som blir arrangert av barnehagen. Styret fastset talet på dugnadstimar. 

· Dersom pliktig dugnad ikkje blir gjennomført skal det krevjast inn ekstra foreldrebetaling fastsett av styret.

· Pliktig dugnad kan vere, snekring, datahjelp, setje opp leikestativ, maling , arrangere ulike festar, osb. 

§9.Foreldreråd og samarbeidsutval

Foreldreråd
Foreldrerådet er samansett av foreldre/føresette til borna i barnehagen. Dei skal fremje interessene til borna og foreldra og bidra til at samarbeidet mellom barnehagen og foreldregruppa skaper eit godt barnehagemiljø. Foreldrerådet har rett til å uttale seg i saker som er viktig for deira tilhøve til barnehagen. Ved røysting vert det gitt ei stemme for kvart barn og vanleg fleirtalsvedtak gjeld. 


Samarbeidsutval 
Samarbeidsutvalet skal vere eit rådgjevande, kontaktskapande og samordnande organ. Det skal vere samansett av representantar frå foreldre/føresette og tilsette i barnehagen og kvar gruppe skal vere likt representert. Barnehageeigar, Stiftelsen Øyra barnehage har ein representant i samarbeidsutvalet. 
Samarbeidsutvalet konstituerar seg sjølve og styrar er sekretær og har møte og talerett. Styrar har ikkje stemmerett dersom han/ho ikkje er vald som medlem. 
Samarbeidsutvalet skal i lag med styrar sjå til at barnehagen vert driven i samsvar med lover,  rammeplan, vedtekter retningslinjer og det vedtekne budsjettet.
Samarbeidsutvalet skal fastsetje/godkjenne årsplan for den pedagogiske verksemda. 
Kvart organ vel sine representantar for eit år av gongen. Eigar sin representant følgjer valperioda. 

§10.
Leike – og opphaldsareal

Barnehagen si arealnorm skal være 4 m² leike- og opphaldsareal pr. barn over 3 år, og 5,3 m² for barn under 3 år. Styret kan endre denne bestemmelsen.
§11.
 Opningstid og ferie 

Barnehagen er open frå kl. 07.15 – 16.45 frå måndag til fredag 

Barnehagen held stengt på juleafta (24.desember) og nyttårsafta (31. desember). Onsdag før skjærtorsdag stenger barnehagen kl. 12.00. Gjennom året har barnehagen ellers stengt 5 kurs- og planleggingsdagar. Barnehagen er stengt på helligdagar.

 Nytt barnehageår startar 1.august

Alle born i barnehagen skal ha 4 vekers ferie i løpet av barnehageåret, av dei skal 3 veker vere samanhengande. 

 Dersom det i feriar er påmeldt fem barn/familier eller mindre vil barnehagen halde stengt desse dagane.
Styret kan endre denne bestemmelsen. 

§12.
Vilkår for kommunal støtte 

Dersom kommuna stiller vilkår for kommunal støtte/kommunalt driftstilskot, vil barnehagen innordne seg desse vilkåra.

§13
HMS

Barnehagen skal gjennomføre internkontroll etter gjeldande reglar og føreskrifter 

Revidert og godkjent av stiftinga Øyra barnehage  mars 2026
Anne-Grete Eiken

styrar
